
Gazeta mé€ e madhe né& Shqipéri - Botues, Kogo Kok&dhima

Aventuré franceze né Shqipériné e vitit ‘64

Mer, 31 Tetor 2007
Alma Mile

Pas 42 vjetésh nga botimi, u promovua dje
libri me pérshtypje udhétimi i francezit Albert
Mayzie. I pranishém né promovim i biri
arkeolog, Alain Mayzie

I kishte paré brigjet shqiptare prej s€ largu
dhe vendosi t’i vizitonte me ¢do kusht. [ béri
pérshtypje gjuha e cuditshme me 36 gérma,
gé u shkonte aq pér shtat shqiptaréve, fytyrat
e geshura t& fshataréve né fusha. Nuk e
kuptonte se pérse né fage malesh e fasada
pallatesh shkruheshin parulla t& tipit “Lavdi
PPSH-sé!”.1 dukej surreal fakti g€ né rubineta
dilte ujé me réré. Ishte viti 1964, kur kameramani aventurier Albert Mayzier erdhi né Shqipéri
bashké& me gruan dhe 9 fémijét e tij. Kishte vizituar kaq shumé vende dhe Shqipéria i mbete;j
pér té plotésuar pazéllin shuméngjyrésh botéror. Njé vit mé€ voné botoi njé libér té titulluar
“Aventuré né Shqipéri 1964”, qé pér shkage qé€ dihen nuk hyri né Shqipéri. Do t&€ duhej té
kalonin plot 42 vjet g€ ky libér pér Shqipériné t€ lexohej edhe nga shqiptarét. Me kété rast u
zhvillua njé€ ceremoni promovimi, ku merrte pjesé€ i nénti pinjoll i Mayzieve, Alain Mayzie.
“Im até ishte njé personalitet tepér origjinal, njé aventurier i madh, pjesé e Rezistencés
franceze gjaté Luftés s€ Dyté Botérore, por dhe njé kameraman i madh. Njé dité pati njé ide
madhéshtore. Me kamerén né krah u nis pér njé udhétim aventuror bashké me gruan dhe nénté
fémijét e tij. Falé tij ne njohim gjithé kontinentet”, - tregon Alain, i cili vazhdoi udhétimin e t&
atit me familjen e tij. “Babai im &ndérronte t&€ vinte né Shqipéri g€ né vitin 1960, sepse kishte
paré brigjet shqiptare me kajak nga deti Adriatik. Duke e paré g€ larg tha: uné dua ta shoh
kété vend. Pyetjes se pérse duhet t€ shkojmé né Shqipéri ai na u pérgjigj se jemi kushérinj. Ne
jemi keltg, ata jané iliré, pra i bie t€ jemi kushérinj. Pérfituam nga njé hapje e vogél né vitin
1964. Kaluam 60 dité né Shqipéri dhe kjo kohé e mrekullueshme ka mbetur e gdhendur né
kujtimet e familjes sime deri mé sot”, - vazhdon Mayzie, i cili n€ kohén kur vizitoi Shqipériné
ishte vetém 14 vjec. Sipas tij, pas kthimit né Francg, i ati realizoi njé film me metrazh t& gjaté
gé e prezantoi né t€ gjitha vendet frankofone. U shfaq né shumé konferenca dhe u bé njé piké
referimi pér mijéra t€ huaj, ¢ nuk dinin asgjé pér vendin e izoluar. Libri i promovuar dje
gshté pikérisht rréfimi i udhétimit 60-ditor. “Shqipéria e vitit 1964, paré nga francezét qé
udhétonin shumé”, - pérkufizon Alain, ndérsa kujton fytyrat e geshura t€ fshataréve,
arkeologéve, miqve t€ rinj, g€ i prit€én me shumé dashuri. Dhe né shumé pjesé t€ librit autori
nuk 1€ pa pérmendur mikpritjen e shqiptaréve. “Rrok Zojsi na kishte rregulluar té vizitonim
njé shtépi t€ vjetér tiranase, q€ ishte duke u shndérruar né njé “monument kulture”. Kjo
banesé ishte ende e banuar dhe ne u pritém shumé miré€ nga pronarét. Aty gjetém me
ndryshim fare t€ vogél stilin g€ e kishim paré edhe né Shkodér. Gjith¢ka ishte sistemuar
shumé mirg, thuajse né€ nényré t€ pérsosur. E kjo paraqitje e kujdesshme pérputhej me zakonet




shqiptare dhe nuk ishte njé mizanskené pér turistét”, - shkruhet né libér. Por Mayzie nuk
mund t& mos vinte né dukje edhe problemet e Shqipérisé aso kohe. “Ne shqiptarét duke lexuar
kété libér kuptojmé mé miré shpirtin tong, kuptojmé Shqipériné e asaj kohe. Pérshkruhen
cilésité g€ pérmend Bajroni. Por ka edhe pjesé qé nuk do té na pélgejné. T€ metat i dimé, i
kritikojmé veté, por nuk na pélgen kur na i thoné t€ tjerét”, - thoté€ Neritan Ceka, njé nga
lexuesit e hershém té librit dhe shogéruesi i familes Mayzie népér sitet arkeologjike gjaté
vizités s€ vitit 1964. “Libri u shkrua nga njé mik qé€ e donte Shqipériné, késhtu g€ edhe
kritikat jané konstruktive. Kur ky libér u promovua né vitin 1965, Radio Tirana béri njé
emision special. Dhe né kété emision thuhej : “Njé mik i Shqipéris€ g€ bén kritika pér
Shqipériné”. Mbaj mend gé im até thoshte qé né rubinetat e republikave Socialiste, del ujé me
réré. Ndaj edhe ky libér nuk u shpérnda né Shqipéri”, - kujton Alain Mayzie. Sot ai &shté
arkeolog dhe thoté g€ nxitjen e mori pikérisht né moshén 14- vjecare, kur zbuloi Durrésin,
Shkodrén, Apolloning, Butrintin, prej tregimeve té 23-vjecarit Neritan Ceka, qé t€ motrat e
quanin mes tyre Apollon. “Pas 20 vjetésh nga vizita e ‘64-€s vjen né vitin 1986, pér té
mbrojtur diplomén e tij pér arkeologjiné né Shqipéri, pér Apoloniné. U vlerésua nga njé
komision qé pérbéhej atéheré nga Hasan Ceka, Aleksandra Mano, Skénder Anamali dhe
Frano Prendi. Mayzie ishte i vetmi student i huaj nga Peréndimi, g€ vinte t&€ mbronte
diplomén e tij né€ njé vend komunist si¢ ishte Shqipéria e asaj kohe”, - thoté Ceka.

Nga libri
Parulla dhe publicitet

“Gjaté dy muajve, ne nuk do t€ mund té gjenim vend shqiptar, ané rruge, plazh, mur kishe,
mal shkémbor, ndértesé zyrtare, kantier, uzin€, dyqan, pa njérén nga kéto mbishkrime, Rrofté!
Lavdi PPSH! Mbishkrime t€ mérzitshme g€ i thurin lavdi drejtuesve t€ sotém. Lexuesit kritiké
do t&€ mé& kundérshtonin duke mé théné se padyshim publiciteti pér cigaret apo sutjenat,
prishin po ashtu shumé peizazhe peréndimore, dhe uné do t’iu jepja atyre shumé té drejté. Si
anétar “veteran” i “Touring Club” né€ Francé, uné dua t’ju pohoj kétu kundérshtimin deri né
fund pér gjithcka g&€ ndot peizazhin dhe bértas me z&€ shumé té forté: “Poshté publiciteti né
natyré”. Kjo vlen njélloj edhe kur ai mburr t€ pérbrendshme, apo edhe njé regjim politik, dhe
kur ky i fundit ka ndérmarré nj€ detyré pastrimi.

Njé alfabet i cuditshém

Kontakti i paré qé mjaft shkurajues. Guida e shkruar me pasion dhe hollési, ishte hartuar me
njé féngjishte shumé t€ keqe, saqé mbasi kisha lexuar disa fage, koka ime ishte gati t&
shpérthente dhe nervat mé ishin acaruar.

Le t& pércaktojmé s€ pari njé piké t€ caktuar g€ do t’ju tregojé shpirtin pak t€ torturuar t&
miqve t€ mij t€ miré€ shqiptaré. Alfabeti i tyre i sajuar i téri né vitin 1908, né Kongresin e
Manastirit kishte 36 gérma. Un& mésova se U-ja ishte e ngjashme e EU-né frénge, si te fjala
“Poumon”, gj€ qé akoma se kam kuptuar miré dhe se ky alfabet iu lejonte t€ gjithé gurmazeve
shqiptare t€ shpreheshin lirisht, dhe se fjalét shqipe e kishin prejardhjen nga gjuhét e vjetra
iliriane, thrake.



